Samtök um rannsóknir í félagsráðgjöf

Ís-forsa

1. Fundur stjórnar. Fundargerð

Miðvikudaginn 22. maí 2002 kl. 9,00, kom stjórn Ís-Forsa saman til fyrsta fundar í fundarherbergi í Síðumúla 39 í Reykjavík.

Mættir voru Guðrún Kristindóttir, Sigrún Júlíusdóttir, Lára Björnsdóttir, Halldór Gunnarsson og Halldór Sig. Guðmundsson. Fundinn sátu einnig boðaðir varamenn, Helga Þórólfsdóttir og Ingibjörg Broddadóttir.

Til fundarins er boðað með svofelldri dagskrá:

1. Fundur settur og fundarritari skipaður

2. Stofnfélagaskrá lögð fram.

3. Stjórnin skiptir með sér verkum, kosning varaformanns, ritara og gjaldkera.

4. Umræður um starfsemi stjórnar.

a. Fjármál, tilhögun fjárvörslu, innheimta félagsgjalda, fjáröflun. 

b. Samskipti félagsmanna, m.a. um gerð og umsjón með heimasíðu.

c. Merki félagsins.

d. Önnur verkefni, t.d., umræða, útgáfa og miðlun, gagnabanki (?), hvatningarverðlaun.

5. Umræður um starfsemi félagsins, tillaga um Félagsfund/málþing í haust.

6. Norrænt samstarf, fundur í Stokkhólmi í september.

7. Önnur mál

8. Næsti stjórnarfundur ákveðinn.
Þetta var gert:

1. Guðrún Kristinsdóttir formaður Ís-Forsa setti fund og bauð fundarmenn velkomna til starfa. Fundarritari var skipaður Halldór Sig. Guðmundsson.

2. Lögð var fram stofnskrá en alls hafa 44 einstaklingar skráð sig stofnfélaga.

3. Stjórnin samþykkti að skipta með sér verkum þannig: 

i. Varaformaður Lára Björnsdóttir

ii. Ritari  Halldór Gunnarsson

iii. Gjaldkeri Halldór Sig. Guðmundsson

4. a)    Fjármál, ákveðið að athuga með þjónustu bankastofnunar varðandi innheimtu árgjalda. Lára tók að sér að sækja um skráningu og kennitölu fyrir félagið.  Rætt um fjáraflanir og starfsemi félagsins sem skv. Lögum geta orðið með félagsgjöldum og tekjum af málþingum. Formaður og gjaldkeri tóku að sér að setja upp fjárhagsáætlun til eins árs. Formaður og varaformaður taka að sér að senda út bréf til stofnana og félaga um að gerast styrktaraðilar.

b)   Rætt um uppsetningu á heimasíðu. Halldór Gunnarsson og Guðrún Kristinsdóttir taka að sér að skoða þetta frekar. Hugmyndir voru um að samskipti við félagsmenn verði um heimasíðu, tengingar við norðurlandasamtökin, umræðusvæði og póstlisti.

c)   Þessum lið var frestað að tillögu formanns.

d)   Formaður kynnti starfsemi annarra Forsa – félaga á norðurlöndum varðandi hvatningarviðurkenningar. Frekari umræðu frestað.

5. Formaður varpaði upp spurningu um hvort efna ætti til málþings í haust. Sigrún Júlíusdóttir greindi frá BA-ritgerð varðandi þróun starfsgreinarinnar sem verið er að ljúka, höfundur Kristín Ólafsdóttir. Rætt um málþing hálfan dag með stuttum kynningum eða fyrirlestrum. Samþykkt að Sigrún Júlíusdóttir og Guðrún Kristinsdóttir setji upp drög að dagskrá og tímasetningu (28. okt 2002) fyrir næsta fund stjórnar.

6. Fundur verður 18/9/2002 í norræna stýrihópnum sem er að undirbúa ráðstefnuhald. Næsta ráðstefna verður í Linkjöbing 2003. Fram kom að Sigrún Júlíusdóttir verður á ferð í Stokkhólmi í sept. 2002. Samþykkt að Guðrún Kristinsdóttir sæki næsta fund stýrihópsins ef fjárhagur samtakanna leyfir.

7. Engin önnur mál. 

8. Næsti fundur stjórnar ákveðinn 21. júní 2002 kl. 8,45-10,00 í félagsmálaráðuneyti.

Fleira ekki gert og fundi slitið.

Halldór Sig. Guðmundsson, ritaði fundargerð.

